
CONVENIO PARA A ASUNCION POLA ADMINISTRACION XERAL DA COMUNIDADE AUTONOMA DE
GALICIA DA CONVOCATORIA E DESENVOLVEMENTO DOS PROCESOS SELECTIVOS UNITARIOS PARA
O ACCESO, POLA QUENDA LIBRE, A CATEGORIA DE POLICIA DO CORPO DE POLICIA LOCAL DO
CONCELLO DE PONTEVEDRA

Santiago de Compostela, na data da sinatura electrénica

REUNIDOS

DUNHA PARTE, D. Alfonso Rueda Valenzuela, Vicepresidente e Conselleiro de Presidencia,
Administracions Publicas e Xustiza da Xunta de Galicia e Presidente do Consello Reitor da Academia
Galega de Seguridade Publica, actuando en nome e representacién da Administracién xeral da
Comunidade Autéonoma de Galicia en virtude das competencias que ten atribuidas no artigo 34 da
Lei 1/1983, do 22 de febreiro, reguladora da Xunta e da sta presidencia, no Decreto 72/2013, do 25
de abril, polo que establece a estrutura orgdnica da Vicepresidencia e da Conselleria de Presidencia,
Administracidns Publicas e Xustiza, no artigo 8 da Lei 1/2007, do 15 de xaneiro, da Academia Galega
de Seguridade Publica e no artigo 2.2. do Decreto 115/2017, do 17 de novembro, polo que se regula
a cooperacion da Administracién xeral da Comunidade Auténoma de Galicia cos concellos na
seleccidon dos membros dos corpos de Policia local, vixilantes municipais e auxiliares de policia local

DOUTRA, Miguel Anxo Fernandez Lores titular da Alcaldia-Presidencia do Concello de Pontevedra,
actuando en nome e representacion deste en virtude das competencias que ten atribuidas pola Lei
7/1985, do 2 de abril, reguladora das bases do réxime local, e pola Lei 5/1997, do 22 de xullo, de
Administracion local de Galicia, e facultado para a sinatura deste convenio polo Pleno do Concello,
segundo acordo adoptado na sesion do 25 de febreiro de 2020, en cumprimento do previsto no
artigo 123.1.j) da Lei 7/1985, do 2 de abril.

Recoiiecéndose ambas as duas partes con capacidade e representacién legal suficiente para o
outorgamento deste convenio,

EXPONEN:

I.- A Lei 4/2007, do 20 de abril, de coordinacion de policias locais, establece no seu artigo 32.7 que “a

Xunta de Galicia podera asumir a convocatoria das prazas vacantes e, de ser o caso, a formacién e o
periodo de practicas naqueles concellos que asi o acorden mediante os oportunos convenios de
colaboracién”.

“

En desenvolvemento desta prevision, o artigo 2.2 do Decreto 115/2017 establece que “a
cooperacion da Administracion xeral da Comunidade Auténoma de Galicia cos concellos mediante a
asuncion da convocatoria das prazas vacantes dos seus corpos de policia local, incluidas, de ser o
caso, as de auxiliares de policia local ou dos postos de vixilantes municipais, de non existir no
concello corpo de Policia local, requirird a celebracién do oportuno convenio a través da conselleria
competente en materia de seguridade”.

Il.- Dentro do devandito marco regulador, a Administraciéon xeral da Comunidade Auténoma de
Galicia, a través da sua Vicepresidencia e Conselleria de Presidencia, Administracidons Publicas e
Xustiza e da Academia Galega de Seguridade Publica, desexa cooperar activamente cos concellos de
Galicia que dispofien de corpo de Policia local e das prazas de auxiliares de policia local ou de
vixilantes municipais, mediante a asuncién da convocatoria e desenvolvemento dos procesos
selectivos para o acceso as diferentes categorias dos devanditos corpos e prazas de auxiliares de
policia local e de vixilantes municipais.

lll.- Mediante acordo do Pleno de data 25 de febreiro de 2020, adoptado en cumprimento do
previsto no artigo 123.1.j da Lei 7/1985, do 2 de abril , o Concello de Pontevedra delega na
Administracion xeral da Comunidade Auténoma de Galicia as competencias relativas a convocatoria
e desenvolvemento dos procesos selectivos para o acceso, pola quenda libre, a categoria de Policia
do seu Corpo de Policia local, por todo o tempo de vixencia do presente convenio.

Para instrumentar esta delegacion, e de acordo co previsto no artigo 2.3 do Decreto 115/2017, do 17
de novembro, e na lexislacidn de réxime xuridico do sector publico e de réxime local, ambas as duas
partes acordan as seguintes

CLAUSULAS:

PRIMEIRA: Obxecto.

1. Este convenio ten por obxecto instrumentar a delegaciéon polo Concello de Pontevedra na
Administracion xeral da Comunidade Autdnoma de Galicia das competencias relativas a convocatoria
e desenvolvemento dos procesos selectivos para o acceso, pola quenda libre, & categoria de Policia
do seu Corpo de Policia local.

2. En virtude da devandita delegacion, a Administracion xeral da Comunidade Autdnoma asume
durante o periodo ao que se estende a vixencia deste convenio a convocatoria e desenvolvemento
de todos os procesos selectivos para o acceso, pola quenda libre, a8 categoria de Policia do seu Corpo
de Policia local, segundo as necesidades de persoal que lle sexan comunicadas polo concello na
forma e prazos establecidos no presente convenio e demais normativa de aplicacién.

SEGUNDA: Comunicacion & Academia Galega de Seguridade Publica das prazas concretas a
convocar e prazo para efectuar a devandita comunicacion.

1. O concello, no momento da sinatura do convenio ou ben nun momento posterior e, en todo caso,
antes dos prazos que a continuacidén se indican, deberd comunicar & Academia Galega de
Seguridade Publica, no modelo que se recolle no Anexo |, o nimero, a denominacidon e as
caracteristicas das prazas que se teran que convocar para o seu corpo de policia local, con
determinacion expresa da escala e categoria a que pertenzan, indicando o grupo de titulacidon que
corresponda, o nivel dos postos e as condiciéns ou requisitos necesarios para o desempefio de cada

un deles, asi como o sistema de acceso aplicable.

2. A comunicacién deberd ir acompafiada dunha certificacién da persoa titular da secretaria do
concello na cal se acredite o cumprimento de todos os requisitos legalmente esixidos para a
convocatoria das prazas, segundo o modelo que se recolle no Anexo Il deste convenio.

3. Os prazos para efectuar a devandita comunicacidn son os seguintes:

- Antes de que remate o mes de xaneiro de cada ano, para o acceso, mediante o sistema de quenda
libre, a categoria de policia e as prazas de vixilantes municipais ou para o resto de categorias e
sistemas dos corpos de policia local cuxos procesos selectivos unitarios estean habilitados conforme
a prevision do apartado b) da disposicidn adicional Unica do Decreto 115/2017, do 17 de novembro.

TERCEIRA: Alcance da delegacion.

1. A delegacién obxecto deste convenio comprende:

a) A aprobacién e publicacion das convocatorias dos procesos selectivos coas suas bases, asi como a
aprobacién, notificacion e publicacidon de todos os demais actos e resolucions administrativas que
dean cobertura xuridica ao desenvolvemento daqueles.

b) O nomeamento e coordinacién dos dérganos de seleccién, incluido o aboamento de todos os
gastos derivados da sUa actuacién.

¢) A recepcidn das solicitudes de participacion e o cobro das correspondentes taxas.

d) A xestion integra da operativa precisa para o desenvolvemento material dos procesos selectivos.

e) A cualificacion das probas selectivas e a aplicacion dos correspondentes baremos de méritos.

f) Se o convenio incluise a seleccién do persoal auxiliar de policia local, a xestion das
correspondentes listas selectivas nos termos establecidos polo artigo 19 do Decreto 115/2017, do 17
de novembro.

g) Todas as demais xestions relacionadas coa convocatoria e desenvolvemento dos procesos
selectivos, coa excepcidon que se sinala no numero seguinte.

h) A organizacidn dos correspondentes cursos selectivos de formacién ou capacitacion.

2. Exceptuanse da delegacion as competencias relativas ao nomeamento como persoal funcionario
en practicas, ou, de ser o caso, como persoal funcionario de carreira, das persoas aprobadas ou que
obtivesen praza nos procesos selectivos.

CUARTA: Obrigas da Administracion xeral da Comunidade Auténoma.

1. A Administracién xeral da Comunidade Autdnoma obrigase a aprobar e publicar as convocatorias
dos procesos selectivos para o acceso as categorias do corpo de Policia local comprendidas neste
convenio sempre que as prazas comunicadas para a correspondente categoria e sistema de acceso
polos concellos cos cales estean en vigor os preceptivos convenios alcancen o nimero minimo total
de:

— Dez, no caso do acceso a categoria de policia polo sistema de quenda libre e aos postos de persoal
auxiliar de policia local.

Para a determinacién dese nimero minimo sumaranse todas as prazas comunicadas antes de que
remate o mes de xaneiro de cada ano, ou antes de que remate o ano natural no caso do persoal
auxiliar de policia local, salvo o disposto nas clausulas segunda e décima terceira.

Malia o anterior, a Administracidon xeral da Comunidade Auténoma resérvase a posibilidade de
convocar procesos selectivos unitarios para un nimero de prazas inferior ao sinalado no paragrafo
anterior, nos termos sinalados polos artigos 4.1 e 18.1 do Decreto 115/2017, do 17 de novembro.

2. No suposto de non se convocar un proceso selectivo unitario por non se acadar o nimero minimo
de prazas previsto no numero anterior, a conselleria competente en materia de seguridade pora
inmediatamente en cofiecemento do concello dita circunstancia. Este podera optar entre
desenvolver por si mesmo o proceso selectivo ou volver comunicar as prazas para o seguinte ano,
sempre que o permita o prazo de execucién da correspondente oferta de emprego publico.

QUINTA: Obrigas do concello.

En virtude deste convenio, o concello asume as seguintes obrigas:

a) Comunicar @ Academia Galega de Seguridade Publica, na forma e dentro do prazo que se sinala na
cldusula segunda, o nimero, a denominacién e as caracteristicas das prazas que se teran que
convocar para o seu corpo de Policia local, con determinacion expresa da escala e categoria a que
pertenzan, indicando o grupo de titulacidon que corresponda, o nivel dos postos e as condicions ou
requisitos necesarios para o desempefo de cada un deles, asi como o sistema de acceso aplicable.

b) Nomear como persoal funcionario en practicas, ou, de ser o caso, como persoal funcionario de
carreira, as persoas aprobadas ou que obtiveron praza nos procesos selectivos.

¢) Comunicar inmediatamente & Direccién da Academia Galega de Seguridade Publica a toma de
posesion das persoas mencionadas na alinea anterior.

d) Efectuar os tramites internos necesarios, nos prazos que fixe a Academia Galega de Seguridade
Publica, para a incorporacion efectiva aos cursos selectivos de formacién ou capacitacion das
persoas aspirantes que superasen o proceso selectivo.

e) Subministrar a conselleria competente en materia de seguridade e a Academia Galega de
Seguridade Publica toda a informacidn que estas necesiten e demanden consonte o previsto polo
Decreto 115/2017, do 17 de novembro, para o cumprimento das obrigas que derivan do presente
convenio.

SEXTA: Financiamento dos procesos selectivos.

1. A Administracién xeral da Comunidade Auténoma asume o financiamento de todos os gastos
derivados da xestidon e desenvolvemento dos procesos selectivos obxecto deste convenio, con cargo
a0s recursos consignados nos orzamentos xerais da Comunidade Auténoma.

2. A Administracion xeral da Comunidade Auténoma percibira os ingresos derivados das taxas que se
establezan pola participacién nos procesos selectivos, de acordo co establecido na lexislacién de
taxas da Comunidade Auténoma de Galicia.

SETIMA: Comision de seguimento.

1. Este convenio serd administrado por unha comisién de seguimento composta por dlas persoas
designadas por cada parte, que adoptara os acordos por unanimidade.

2. A comisidn de seguimento, de acordo co establecido no artigo 49.1.f) da Lei 40/2015, do 1 de
outubro, de réxime xuridico do sector publico, é o instrumento para o seguimento, vixilancia e
control do convenio e dos compromisos adquiridos polos asinantes, e exercera as suas funciéns de
acordo co establecido nos artigos 51.c) e 52.3 daquela.

3. A Administracion xeral da Comunidade Auténoma e o concello comprométense a resolver por
mutuo acordo, no seo da comisién de seguimento, cantas diferenzas resulten da interpretacion e
cumprimento deste convenio, sen prexuizo da competencia da orde xurisdicional contencioso-
administrativa para o cofiecemento de todas as cuestions e litixios que puidesen xurdir.

OITAVA: Vixencia.

1.- Este convenio ten vixencia dende a data da suUa sinatura ata un maximo de catro anos de
duracion.

2.- Con anterioridade & sua finalizacién, o convenio podera ser prorrogado, previo acordo escrito
das partes, ata completar un periodo adicional da mesma duracion.

3.- A finalizacién da vixencia do convenio non afectard ao desenvolvemento dos procesos selectivos
unitarios convocados ao abeiro do mesmo.

NOVENA: Causas de resolucion.

1. De conformidade co establecido no artigo 51.2 da Lei 40/2015, do 1 de outubro, son causas de
resolucion deste convenio:

a) A renuncia de calquera das partes, formulada por escrito cun mes de antelaciéon a data na que
desexe a finalizacion do mesmo.

b) O incumprimento das cldusulas do mesmo.

¢) O mutuo acordo das partes.

2. A resolucion do convenio non afectara ao desenvolvemento dos procesos selectivos unitarios
convocados ao abeiro do mesmo.

DECIMA: Modificaciéns.

As modificacions deste convenio formalizaranse mediante addenda, cos mesmos requisitos e
condicidns que se esixen para a aprobacién do mesmo.

DECIMA PRIMEIRA: Publicidade.

1. En cumprimento do disposto na Lei 1/2016, do 18 de xaneiro, de transparencia e bo goberno de
Galicia, e no Decreto 126/2006, do 20 de xullo, polo que se regula o Rexistro de Convenios da Xunta
de Galicia, a Vicepresidencia e Conselleria de Presidencia, Administracidns Publicas e Xustiza remitira
os datos necesarios para a publicidade do convenio e informara na paxina web oficial da devandita
subscricidn cos seguintes datos bdsicos:

a) ldentificacion das partes que intervefien.

b) Importe do financiamento.

c) Data da sinatura.

Asinado por: RUEDA VALENZUELA, ALFONSO
Cargo: Vicepresidente e Conselleiro

Asinado por: FERNANDEZ LORES, MIGUEL ANXO

d) Finalidade.

e) Periodo de vixencia.

2. A sinatura do convenio implica a autorizacidon expresa para o tratamento necesario dos datos e
publicidade referida no nimero anterior. As partes asinantes do convenio manifestan o seu
consentimento para que os datos persoais que constan neste convenio, asi coma o resto das
especificaciéns que contén, poidan ser publicados no Portal da Transparencia e Goberno Aberto da
Xunta de Galicia.

DECIMA SEGUNDA: Natureza e réxime xuridico.

1. Este convenio ten natureza administrativa e rexerase polo establecido na Lei 40/2015, do 1 de
outubro, quedando excluido do ambito de aplicacion da Lei 9/2017, do 8 de novembro, de contratos
do sector publico, pola que se traspofien ao ordenamento xuridico espafol as Directivas do
Parlamento Europeo e do Consello 2014/23/UE y 2014/24/UE, do 26 de febreiro de 2014, en virtude
do establecido no artigo 6.1 desta.

2. As discrepancias que xurdan pola aplicacion deste convenio serdn resoltas pola comisién de
seguimento prevista na cladusula sétima. De persistir as mesmas resolverd a persoa titular da
conselleria competente en materia de seguridade e a Xunta de Goberno local do concello, no ambito
das respectivas competencias, pofiendo fin a via administrativa.

Este convenio obriga ao cumprimento do expresamente pactado, someténdose ambas as duas
partes ao acordado en todas as estipulacions, e como proba de conformidade asinase, por duplicado,
no lugar e data arriba indicados.

O Vicepresidente e Conselleiro de Presidencia, |O alcalde,
Administracions Publicas e Xustiza e Presidente
do Consello Reitor da Academia Galega de
Seguridade Publica,

Alfonso Rueda Valenzuela Miguel A. Fernandez Lores

